
ޤައުމު ބިނާ ކުރުމުގައި ޔުނިވަރސިޓީގެ ދަސްވެނީން

ސެންޓަރ ފޮރ ފައުންޑޭޝަން ސްޓަޑީޒް

ދަރިވަރުންގެ އެހީތަކާއި ބެހޭ ޚިދުމަތްތައް

ދިވެހިރާއްޖޭގެ ޤައުމީ ޔުނިވަރސިޓީގެ ސެންޓަރ 

ފޮރ ފައުންޑޭޝަން ސްޓަޑީޒް )ސީ.އެފް.

އެސް.( ވުޖޫދަށް އައިސްފައިވަނީ 2002 ވަނަ 

އަހަރުގައެވެ.  އަދި 2016 ވަނަ އަހަރުގެ 

މެދުތެރޭގައި ފައުންޑޭޝަން ސްޓަޑީޒް، 

ޔުނިވަރސިޓީގެ ދަށުން ހިންގާ ސެންޓަރަކަށް 

ބަދަލުކުރެވުނެވެ. މި ބަދަލާ ގުޅިގެން 

ފައުންޑޭޝަން ސްޓަޑީޒްގެ ނަން ''ސެންޓަރ 

ފޮރ ފައުންޑޭޝަން ސްޓަޑީޒް'' އަށް ވަނީ 

ބަދަލުކުރެވިފައެވެ. މި ސެންޓަރުން ހިންގަނީ 

ސެޓްފިކްޓް ލެވެލް 4 ގެ ފައުންޑޭޝަން 

ކޯސްތަކެވެ. މި ކޯސްތަކަށް ކިޔަވައިދެނީ ދެ 

ސެމިސްޓަރަށް ބަހާލައިގެން އެއްއަހަރު ދުވަހުގެ 

މުއްދަތަށެވެ. ސެންޓަރުން ހިންގާ ފައުންޑޭޝަން 

ކޯސްތަކަކީ މޯލްޑިވްސް ކޮލިފިކޭޝަންސް 

އޮތޯރިޓީއިން ފާސް ކޮށްފައިވާ ކޯސްތަކެކެވެ. 

ސެންޓަރ ފޮރ ފައުންޑޭޝަން ސްޓަޑީޒް 

ހިންގުމުގެ މައިގަނޑު މަޤުޞަދަކީ  އޯ ލެވެލް 

ފެންވަރު ހުރި ފަރާތްތަކަށް  ދިވެހިރާއްޖޭގެ ޤައުމީ 

ޔުނިވަރސިޓީއިން ހިންގާ ލެވަލް 5 އަކަށްވުރެ 

މަތީގެ އެކިއެކި ކޯސްތަކަށް ކިޔެވުމުގެ ފުރުޞަތު 

ފަހިކޮށް ދިނުމެވެ. ހަމަ މިއާއެކު  މަސައްކަތުގެ 

ތަޖުރިބާ ހުރި ނަމަވެސް ޑިގްރީއަށް ކިޔެވުމަށް 

ބޭނުންވާ  ފެންވަރުގެ ސަނަދުތައް ނެތް 

ފަރާތްތަކަށް ޔުނިވަރސިޓީ ޕްރިޕަރޭޝަން ކޯސް 

ފުރިހަމަ ކޮށްގެން އެފަދަ ކޯސްތަކަށް ވަނުމަށް 

މަގު ފަހިކޮށްދިނުމެވެ. ފައުންޑޭޝަން ކޯސްތަކަށް 

ހޮވޭ ދަރިވަރުނަށް ފަރުމާ ކުރެވިފައިވާ މުޤައްރަރާ 

އެއްގޮތަށް ދަރިވަރުންނަށް ބޭނުންވާ މަޢުލޫމަތާއި 

ހުނަރާއި ބިންގާ އަޅައިދީ ޔުނިވަރސިޓީގެ 

މާޙައުލަށް ލޯ ހުޅުވައިދީ، ޔުނިވަރސިޓީގެ 

ކިޔެވުމަށް ބޭނުންވާ އުކުޅުތައް ދަސްކޮށްދެވެއެވެ. 

އަދި ސެންޓަރ ފޮރ ފައުންޑޭޝަން 

ސްޓަޑީޒްގެ ކޯސްތައް ޔުނިވަރސިޓީގެ ކެމްޕަސް 

ތަކުގައިވެސް ކުރިއަށް ގެންދެވެއެވެ. ސީ.އެފް.

އެސް.ގެ ކޯސްތައް ވެފައިވަނީ މަތީ ތަޢުލީމު 

ހޯދުމަށް ޔުނިވަރސިޓީއިން ދަރިވަރުންނަށް 

އަޅައިދެވޭ ވަރުގަދަ ބިންގަލަކަށެވެ.

ފާޠިމަތު ރިޝްމީ

އަބަދުވެސް ޞިއްޙީ ދާއިރާގައި މަސައްކަތް ކުރަން 

ޝައުގުވެރިވާ ފާޠިމަތު ރިޝްމީ ވަނީ ޤައުމީ 

ޔުނިވަރސިޓީ އިން 2012 ވަނަ އަހަރު ޑިޕްލޮމާ 

އިން މެޑިކަލް ލެބޯރަޓަރީ ކޯސް ނިންމައި ގަމު 

ރީޖަނަލް ހޮސްޕިޓަލާއި އައި.ޖީ.އެމް.އެޗް. ގައިވެސް 

މަސައްކަތް ކޮށްފައިވެއެވެ. ރިޝްމީ މިދާއިރާގައި 

މަސައްކަތް ކުރަންފެށުމުން ދާއިރާއަށް ޝައުޤުވެރިކަން 

އިތުރުވިއެވެ. އަދި މިއީ ގަން ހިމެނޭ ސަރަޙައްދުގައި 

އަދި ރީޖަނަލް ހޮސްޕިޓަލުގައި ވެސް މުސްތަޤުބަލު 

އުޖާލާ ދާއިރާއެއްކަން އެނގި އިތުރަށް ކިޔަވަން 

ބޭނުންވިއެވެ. އެގޮތުން ޔުނިވަރސިޓީގެ ބެޗްލަރސް 

އިން މެޑިކަލް ލެބޯރަޓަރީ 2018 ވަނަ އަހަރު 

ފުރިހަމަކުރިއެވެ. އަދި މިހާރު ރިޝްމީ އަކީ ގަމު 

ރީޖަނަލް ހޮސްޕިޓަލުގެ ސީނިއަރ ލެބޯރަޓަރީ 

ޓެކްނޯލޮޖިސްޓެއްގެ އިތުރުން ޑައިގްނޯސްޓިކް 

ޑިޕާޓްމަންޓްގެ ހެޑެވެ. އަތޮޅު ތެރޭގައި މަސައްކަތް 

ކުރުމަށް ފުރުޞަތު ލިބުމަކީ ޤައުމު ބިނާ ކުރަން 

ލިބޭ ފަހި ފުރުޞަތެއް ކަމަށް ވެސް ރިޝްމީ 

ޤަބޫލު ކުރެއެވެ. ރިޝްމީ ޤަބޫލުކުރާ ގޮތުގައި ގަމު 

ރީޖަނަލް ހޮސްޕިޓަލް މިހާރު ޓާޝަރީ ހޮސްޕިޓަލަކަށް 

ބަދަލުވެފައިވުމާއެކު ލެބޯރަޓަރީ ދާއިރާ އަކީ މި 

ސަރަޙައްދުގެ ކިޔަވާ ކުދީންގެ މުސްތަޤުބަލު 

އޮތް ވަރަށް ޝައުޤުވެރި މުހިއްމު ދާއިރާއެކެވެ. 

އަދި  ޤައުމީ ޔުނިވަރސިޓީއިން ލިބުނު ތަޢުލީމުގެ 

ސަބަބުން ރިޝްމީއަށް މަސައްކަތު މައިދާނުގައި 

ކުރިއަށް ދިޔުމަށް ފަހި ފުރުޞަތުތަކެއް ލިބުނެވެ. 

ކިޔަވަމުންދިޔައިރު ކޯހުންނާއި ކޯހުން ބޭރުން ފޯރުކޮށް 

ދެމުންދިޔަ ތަފާތު ފުރުޞަތުގެ ސަބަބުން ރިޝްމީގެ 

ކެރުން އިތުރުވެ ކަންތައްތަކާ މެދު ތަފާތު ގިނަ 

ގޮތް ގޮތަށް ވިސްނަންވަނީ ދަސްވެފައެވެ. ޤައުމު 

ބިނާ ކުރަން ރިޝްމީ ކޮށްދެއްވާ މަސައްކަތްތަކަށް 

ޔުނިވަރސިޓީ ފަޚުރުވެރިވެއެވެ.

                   

-ފާޠިމަތު ރިޝްމީ

''އަތޮޅާއި ރަށަށް ފައިދާވާފަދަ ކިޔެވުމެއް 

ކިޔަވާ، އުފަންވީ ރަށް ތަރައްޤީ ކުރަން 

މަސައްކަތް ކުރުމަކީ މިއަދު ދިވެހި ހުރިހާ 

ދަރީން ކުރަންޖެހިފައިވާ ކަމެއް''

ފެކަލްޓީ އޮފް އާރޓްސް

ސެންޓަރ ފޮރ ފައުންޑޭޝަން ސްޓަޑީޒް

ދިވެހިރާއްޖޭގެ ޤައުމީ ޔުނިވަރސިޓީ

ދިވެހިރާއްޖޭގެ ޤައުމީ ޔުނިވަރސިޓީ

މަގު ދައްކައިދޭ ޚިދުމަތްތެރީން ނަމޫނާ ދަރިވަރުން

އެމް.އެން.ޔޫ.އެސް.ޔޫ.
ފާޠިމަތު ޝަފީޤު

ޚުލާޞާ ޚަބަރު އަންނަ މަހުގެ ކަލަންޑަރު

06 ނޮވެމްބަރ 2012 ގައި އުފަންވި އެމް.އެން.

ޔޫ.އެސް.ޔޫ ގެ 09 ވަނަ އަހަރީ ދުވަސް ކުލަގަދަ 

ގޮތެއްގައި ފާހަގަ ކުރުމަށް މައިގަނޑު 03 ޙަރަކާތެއް 

ކުރިއަށް ގެންގޮސްފައިވެއެވެ. މިގޮތުން މިފަހަރު 

''އެމް.އެން.ޔޫ.އެސް.ޔޫ ޕްރެޒެންޓްސް ދަ ނެކްސްޓް 

ލެވެލް'' ކުރިއަށް ގެންގޮސްފައި ވަނީ އަހަރީ ދުވަހާ 

ގުޅުވައިގެންނެވެ. މިއީ ގޮފި ތަކުގެ މެދުގައި 

މުބާރާތެއްގެ ސިފައިގައި ކުރިއަށް ގެންދެވޭ ޝޯއެކެވެ. 

އަދި ދެވަނަ ޙަރަކާތެއްގެ ގޮތުން ''ވެށި ސާފު'' ގެ 

ނަމުގައި ވަނީ ސާފު ކުރުމުގެ ޙަރަކާތެއް ހުޅުމާލެ 

ދެވަނަ ފިޔަވަހީގައި ކުރިއަށް ގެންގޮސްފައެވެ. މީގެ 

އިތުރުން ''އެކުވެރި މައިދާން'' ގެ ނަމުގައި ވަނީ އާއިލީ 

ހަވީރެއް ބާއްވާފައެވެ. މި ހަވީރުގައި އެމް.އެން.ޔޫ.އެސް.

ޔޫ. ގެ ގޮފިތަކުގެ ފަރާތުން ތަފާތު އެކި ސްޓޯލް ތައް 

ބަހައްޓާފައި ވެއެވެ. އަހަރީ ދުވަހަށް ޚާއްޞަކޮށް 

ތައްޔާރުކޮށްފައިވާ އަހަރީ ލަވައާއި ޔޫނިއަންގެ ފުރަތަމަ 

ޚަބަރު ނޫސް ''ދަންމަރު'' ވަނީ އިފްތިތާހު ކޮށްފައެވެ. 

އެމް.އެން.ޔޫ.އެސް.ޔޫ.

 އެމް.އެން.ޔޫ. ބިޒްނަސް ސުކޫލް ގައި ބެޗިލާސް އޮފް އެކައުންޓިން އެންޑް 

ފައިނޭންސް ކިޔަވަމުން ދާ މަންހާ މުޙައްމަދު ޞާދިޤަކީ، އެމް.އެން.ޔޫ.އެސް.

ޔޫ.ގެ ލީޑާސް ގުރޫޕަށް ވަނުމަށް ފަހު، ޔުނިވަރސިޓީގެ ގިނަ ޙަރަކާތްތަކުގައި 

ބައިވެރިވަމުން އަންނަ ފާހަގަކޮށްލެވޭ އިސްވާރެކެވެ. މަންހާ ދެކޭގޮތުގައި 

ދަރިވަރުންގެ ޔޫނިއަނުން ކުދިންނަށް ފައިދާކުރާނެ ގިނަ ފުރުޞަތުތަކެއް 

ފަހިކޮށްދެއެވެ. މިހާރު މަންހާ އަދާކުރަމުންދަނީ އެމް.އެން.ޔޫ. ބިޒްނަސް ސުކޫލްގެ 

ގޮފި، ބިޒްނަސް ސްކޫލް ސްޓޫޑަންޓް އެސޯސިއޭޝަންގެ ނާއިބު ރައީސް 

)ޢިލްމީ( ގެ މަޤާމެވެ.  ކިޔެވުމުގެ އިތުރުން އިސްނަގައިގެން މަސައްކަތްކުރުމަކީ 

އާކަންތައްތައް ދަސްވެގެންދާނޭ ކަމެއްކަން މަންހާ ފާހަގަކުރެއެވެ.

18 - 5 ޑިސެމްބަރު – ފައިނަލް 

އިމްތިހާނުތައް

26 ޑިސެމްބަރު – ބޮޑު ޗުއްޓީ ފެށުން

ފާޠިމަތު ޝަފީޤު )ފާތުން( ޔުނިވަރސިޓީއާ ގުޅިވަޑައިގެންނެވީ 1992 ވަނަ 

އަހަރު ޓީޗަރ އެޑިޔުކޭޓަރެއްގެ ހައިސިއްޔަތުން މުދައްރިސުންގެ ތަޢުލީމީ 

މަރުކަޒު، މިހާރުގެ ފެކަލްޓީ އޮފް އެޑިޔުކޭޝަން )އެފް.އީ.(ގެ ޚިދުމަތަށެވެ. 

މާސްޓަރސް އޮފް އާރޓްސް އިން އިންގްލިޝް ލެންގުއިޖް ޓީޗިންގ 2002 

ވަނަ އަހަރު ފުރިހަމަ ކުރައްވާ، ޔުނިވަރސިޓީގެ ޑިގްރީ އަދި މާސްޓަރސް 

ފެންވަރުގެ ގިނަ ކޯސްތަކަކަށް، އިނގިރޭސިބަހާއި އިނގިރޭސިބަހުގެ 

އަދަބިއްޔާތާ ގުޅުންހުރި މާއްދާތައް ފާތުން ކިޔަވައިދެއްވައެވެ. ފާތުންއަކީ 

ޔުނިވަރސިޓީން އެދިލެއްވި ކޮންމެ ހިނދެއްގައި އެހީތެރިކަން އެންމެ 

ފުރިހަމައަށް ފޯރުކޮށްދެއްވަމުން އަންނަ ފަރާތެކެވެ. އަދި އޭނާ ކޮށްދެއްވާފައިވާ 

ޚިދުމަތްތައް ޔުނިވަރސިޓީއިން ޝުކުރުވެރިކަމާއެކު ބަލައިގަނެއެވެ.

ނޑުމެން އެކަކު އަނެކަކާ ދޭތެރޭގައި ދެކޭގޮތް، އެކަކު އަނެކަކަށް އަޅާލާ މިންވަރު – ނާއިބު ރައީސް ފައިސަލް ނޑުމެން އުޅޭގޮތް، އަޅުގަ ހުރިހާ ކަމެއްގައިވެސް ކާމިޔާބަކީ އަޅުގަ


